
Guía didáctica

O autor

Miguel  Martín

(Ponteareas, 1976) xornalista. Duran-
te 18 anos foi redactor xefe e o rostro 
dos informativos locais en Televigo. 
Tamén traballou varias temporadas 
como correspondente deportivo en 
Vigo para a Axencia EFE seguindo a 
actualidade do Celta. Casado e pai de 
dúas fillas, vive en Bouzas. No tempo 
libre mira cine e escribe. Mururoa é a 
súa primeira novela publicada.

Argumento e temas

Mururoa é unha novela que afonda no comportamento humano, 
tanto a nivel individual como colectivo, diante de noticias que nos 
afectan no máis profundo do noso ser coma se fosen a explosión 
dunha bomba atómica.

Unha rapaza, Iria, desaparece sen deixar rastro nin pegada 
ningunha, pero deixando un profundo desacougo na súa familia 
que, de súpeto, aprende o que significa a palabra amor logo dunha 
vida onde cada quen ía ao seu. A desaparición da moza levará a 
todos a reflexionar sobre os seus sentimentos e a dependencia que 
temos coa xente que nos rodea. O que nos recorda que non somos 
seres illados, senón que formamos parte da vida dos demais e que 
esa relación cos outros vai conformando o que somos.

Ao mesmo tempo, a pedra do equilibrio, símbolo milenario 
da vila, cae ao chan de madrugada sen explicación aparente, 
esnaquizando a vida cotiá das xentes do lugar e lembrando tamén 
a nosa vulnerabilidade máis absoluta fronte a unha falsa sensación 
de protección e seguridade.

E todo isto mentres no atol de Mururoa, na polinesia francesa, se 
levan a cabo unha serie de probas nucleares cunha bomba atómica, 
o que reflicte a fraxilidade do mundo en que vivimos, onde todo 
pode cambiar para sempre só por un pequeno detalle, pulsar dun 
botón.

Guía didáctica

DESAPARICIÓNS  
SEN RESOLVER

SEXUALIDADE ENTRE OS 
MÁIS NOVOS E AGRESIÓNS 

SEXUAIS

MITOS, LENDAS, CRENZAS 
E SUPERSTICIÓNS

XORNALISMO AMARELO  
VS INFORMACIÓN

A BOMBA ATÓMICA E AS SÚAS 
CONSECUENCIAS (GUERRA DE UCRAÍNA)

SOCIEDADE ANALÓXICA 
 VS SOCIEDADE DIXITAL

A DOR POLA PERDA  
DUN SER QUERIDO

RELACIÓNS SOCIAIS, EMPATÍA, 
COMPAÑEIRISMO E AMIZADE

3

Contexto 
e xénero 
literario

Mururoa é unha 
novela ambientada 
en 1995, no remate 
da sociedade 
analóxica e 
principios da dixital, 
que pode servir para 
comparar como 
era o mundo hai 
trinta anos e como 
é agora, non só a 
nivel tecnolóxico, 
senón tamén social. 
Esta é unha novela 
que pretende ser 
realista nos feitos, 
pero que se interna 
tamén nos camiños 
da metáfora e da 
alegoría que nos 
poden permitir 
reflexionar sobre 
conceptos como 
os mitos, as 
supersticións ou 
as falsas crenzas, 
hoxe tan espalladas 
grazas ás redes 
sociais e daquela 
polo boca a boca.

2º

Actividades  
previas á lectura

1º

3º

Buscar noticias que aconteceron en 1995, 
libros que se publicaron, discos que se edi-
taron, películas que se estrearon...e ver 
como as tratou o paso do tempo. Que que-
dou delas ou como evolucionaron ata hoxe. 
Tamén se influíron en algo no que hoxe 
somos e facemos.

Empregar durante unha semana unicamen-
te o teléfono fixo da casa (que todos ou 
case todos temos polo móbil) para falar e 
quedar cos teus amigos e compañeiros da 
clase, sen chatear polo wasap ou outras 
aplicacións. Tamén sería bo utilizar unha 
máquina de escribir, algo que hoxe case 
que nos parece unha ferralla.  

Estudar algún mito, lenda ou superstición 
relacionada coa nosa vila ou cidade.

Actividades posteriores  
á lectura

DEBATER SE A DESAPARICIÓN 

DE IRIA É FORZADA OU 

VOLUNTARIA

•	 Analizar e discutir sobre 
o comportamento de cada 
personaxe que rodea a Iria 
(nai, pai, irmá, avoa, amiga, 
noivo…) ante a noticia da 
súa desaparición e tamén do 
comportamento da vila ante a 
caída da pedra do equilibrio.

•	 Analizar o fenómeno das 
desaparición inquietantes.

•	 Comparar a sociedade analóxica 
coa dixital. Avances e retrocesos.

•	 Estudar que significa a bomba 
atómica e as súas consecuencias.

Guía didáctica

NO ESTRITAMENTE LITERARIO

•	 ¿Que che parece a decisión 
do autor de narrar de xeito 
temporal os acontecementos 
en tempo real? Gustouche ou 
paréceche un ritmo lento?

•	  Diferenzas no tratamento do 
caso cunha novela negra ou 
policial. 

•	 Debater e discutir sobre a 
presenza da segunda historia 
–a caída da rocha– na narración 
da historia pola desaparición de 
Iria. ¿Resulta atractiva?

Novelas

	• O vixía no centeo; (J.D. 
Salinger) Un clásico que fala da 
relación dun mozo con mundo e 
a xente coa que lle tocou vivir.

	• Los detrozos (Bret Easton Ellis) 
novela que narra a vida e as 
relacións dun grupos de mozos 
mentres un asasino en serie vai 
matando rapaces en Los Angeles.

	• Siberia (Daniela Alcivar) narra 
a dor dunha nai que perde o seu 
fillo e que abandona a cidade en  
que viviu durante quince anos.

	• Sueño profundo (Banana 
Yoshimoto) Sueño profundo, 
Los viajeros de la noche e Una 
experiencia, os tres relatos que 
compoñen o libro, exploran a 
través doutros tantos mozos os 
mundos que se abren cando todo 
parece esboróanse e e só queda  
o baleiro.  

Guía didáctica

Películas

	•  Sin amor (2017), dirixida por 
Andrey Zvyagintsev.

	• Leolo (1992); dirixida por 
Jean-Claude Lauzon.

	• Demolition Man (1993), 
dirixida por Marco Brambilla.

Información complementaria e material  
de consulta para o profesor e o alumnado

